
VENDIM
Nr. 249, datë 10.4.2026

PËR MIRATIMIN E LISTËS SË INVENTARIT TË PRONAVE TË
PALUAJTSHME SHTETËRORE, TË CILAT I KALOJNË NË PËRGJEGJËSI

ADMINISTRIMI MINISTRISË SË INFRASTRUKTURËS DHE ENERGJISË, PËR
OPERATORIN E SISTEMIT TË SHPËRNDARJES SHA

Në mbështetje të nenit 100 të Kushtetutës dhe të neneve 8, pika 3, e 13, të ligjit nr. 8743,
datë 22.2.2001, “Për pronat e paluajtshme të shtetit”, të ndryshuar, me propozimin e
Kryeministrit, Këshilli i Ministrave

VENDOSI:

1. Miratimin e listës së inventarit të pronave të paluajtshme shtetërore, të cilat i kalojnë në
përgjegjësi administrimi Ministrisë së Infrastrukturës dhe Energjisë, për Operatorin e Sistemit
të Shpërndarjes sh.a., sipas formularëve dhe plan-rilevimeve, që i bashkëlidhen këtij vendimi,
për ushtrimin e veprimtarisë, sipas fushës së përgjegjësisë shtetërore.

2. Lista përbëhet, gjithsej, nga 18 (tetëmbëdhjetë) fletë formulari, 18 (tetëmbëdhjetë) plan-
rilevime dhe janë pjesë përbërëse të këtij vendimi.

3. Ministrisë së Infrastrukturës dhe Energjisë dhe Operatorit të Sistemit të Shpërndarjes
sh.a., u ndalohet të ndryshojnë destinacionin e përdorimit të pronave të përcaktuara në pikën
1 të këtij vendimi, apo t’i tjetërsojnë ato.

4. Ngarkohen Ministria e Infrastrukturës dhe Energjisë, Operatori i Sistemit të
Shpërndarjes, sh.a., dhe Agjencia Shtetërore e Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

KRYEMINISTËR
Edi Rama

